
Dikjarazzjoni bil-miktub, skont l-Artikolu 123 tar-Regoli ta' Proċedura tal-Parlament, 
dwar il-protezzjoni tat-tfal u d-drittijiet tagħhom fil-kuntest tal-ispazju tal-isem tal-
internet immirat lejn it-tfal1

1. L-ICANN (il-Korporazzjoni tal-Internet dwar l-Ismijiet u n-Numri Assenjati) hija fil-
proċess li żżid dominji tal-ogħla livell ġeneriċi ġodda (gTLDs) fuq l-Internet. Uħud mis-
sekwenzi l-ġodda tal-gTLD li kienu applikati huma mmirati lejn jew huma relatati ħafna 
mat-tfal, fosthom is-sekwenza '.kid(s)';

2. Spazju fuq l-internet adattat għat-tfal iżid l-aċċessibilità tal-għarfien u jista' jħalli impatt 
pożittiv fuq it-tfal madwar id-dinja;

3. Il-governanza xierqa ta' tali spazju onlajn hija kruċjali sabiex tnaqqas ir-riskji ta' dannu u 
tiżgura li l-protezzjoni tat-tfal u d-drittijiet tagħhom ma tkunx kompromessa;

4. Tali governanza xierqa tirrikjedi l-parteċipazzjoni tal-komunità tad-drittijiet tat-tfal, 
inklużi t-tfal stess, fi ħdan l-istruttura ta' governanza, sabiex tiżgura l-aħjar interessi tat-
tfal u tevita l-possibilità li l-qligħ kummerċjali jkun l-inċentiv ewlieni, b'mod konformi 
mal-Konvenzjoni tan-NU dwar id-Drittijiet tat-Tfal (UNCRC);

5. Il-Kummissjoni u l-Kunsill huma għaldaqstant mistiedna jipprovdu pariri lill-ICANN 
sabiex ikun żgurat li din tal-aħħar tikkunsidra l-prinċipji msemmija hawn fuq meta 
tapprova jew tiċħad l-applikazzjonijiet tal-gTLD li huma mmirati lejn it-tfal jew relatati 
mill-qrib magħhom, bħal fil-każ tas-sekwenza '.kid(s)';

6. Din id-dikjarazzjoni, flimkien mal-ismijiet tal-firmatarji, hija mibgħuta lill-Kunsill u lill-
Kummissjoni.

1 Bi qbil mal-Artikolu 123(4) u (5) tar-Regoli ta' Proċedura tal-Parlament, meta d-dikjarazzjoni tkun iffirmata 
minn maġġoranza tal-Membri kollha tal-Parlament, għandha tiġi ppubblikata fil-minuti bl-ismijiet tal-firmatarji 
tagħha u tintbagħat lid-destinatarji, mingħajr madankollu ma torbot lill-Parlament.


